
നക്ഷത്ര ചിഹ്നം ഇല്ലാത്ത ചോദ്യം നം. 614 08-10-2024 - ൽ മറുപടിയ്ക്

ഒരു തദ്ദേശ സ്വയംഭരണ സ്ഥാപനം ഒരു ഉല്പന്നം പദ്ധതിയുടെ പുരോഗതി

ചോദ്യം ഉത്തരം

ശ്രീ വി ജോയി
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ) ഒരു തദ്ദേശ സ്വയംഭരണ സ്ഥാപനം ഒരു ഉല്പന്നം
പദ്ധതിയുടെ പുരോഗതി വിശദമാക്കാമോ;

(എ) കേരളത്തിലെ വ്യവസായ-വാണിജ്യ വകുപ്പും തദ്ദേശ
സ്വയംഭരണ വകുപ്പും ചേർന്ന് നടത്തുന്ന ഒരു

സംയുക്ത പദ്ധതിയാണ് ഒരു തദ്ദേശ സ്ഥാപനം ഒരു
ഉൽപ്പന്നം (OLOP) പദ്ധതി. ആഗോള വിപണിയിൽ
തനതായ ഉൽപന്നങ്ങൾ നിർമ്മിക്കുന്നതിനും

വിപണനം ചെയ്യുന്നതിനും പ്രാദേശികമായി ലഭ്യമായ
വിഭവങ്ങൾ തിരിച്ചറിയുന്നതിനും പ്രാത്സാഹിപ്പിക്കു

ന്നതിനും പദ്ധതി ലക്ഷ്യമിടുന്നു. കാർഷിക

ഉൽപ്പന്നങ്ങൾക്ക് ന്യായമായ വിലയും

ഉൽപന്നങ്ങളുടെ മൂല്യവർദ്ധനവിൽ ഏർപ്പെട്ടിരിക്കുന്ന
കർഷകർക്കും സംരംഭകർക്കും ഗണ്യമായ വരുമാനവും
നൽകാൻ പദ്ധതി ലക്ഷ്യമിടുന്നു.

ഉയർന്ന വിപണി സാധ്യതയുള്ള അതുല്യമായ

ഉൽപ്പന്നങ്ങൾ വികസിപ്പിക്കുന്നതിന് പ്രയോജനപ്പെടു
ത്താവുന്ന തരത്തിൽ സമൃദ്ധമായ പ്രകൃതിവിഭവ

ങ്ങളാൽ അനുഗ്രഹീതമാണ് കേരളം. ഈ വിഭവങ്ങൾ
ഉപയോഗപ്പെടുത്തുന്നതിനും ആഗോള വിപണിയി

ലേക്ക് അവയെ പ്രോത്സാഹിപ്പിക്കുന്നതിനുമുള്ള ഒരു
ചുവടുവെപ്പാണ് OLOP പദ്ധതി. വിവിധ തദ്ദേശ
സ്ഥാപനങ്ങൾ OLOP പദ്ധതി പ്രകാരം നിർമ്മിക്കുന്ന
തിനും വിപണനം ചെയ്യുന്നതിനുമുള്ള അവരുടെ

ഉല്പന്നങ്ങൾ തെരഞ്ഞെടുത്തിട്ടുണ്ട്. ഈ പദ്ധതിയുടെ
ഭാഗമായി സംസ്ഥാനത്തെ 456 തദ്ദേശ സ്വയം ഭരണ
സ്ഥാപനങ്ങൾ ഉൽപ്പന്നങ്ങൾ കണ്ടെത്തിയിട്ടുണ്ട്.
പദ്ധതി നടപ്പിലാക്കുന്നത്തിനുള്ള നടപടികള്‍

സ്വീകരിച്ചു വരുന്നു.

വ്യവസായ വകുപ്പ്, വ്യവസായ വാണിജ്യ

ഡയറക്ടറേറ്റ് മുഖേന OLOP പ്രോജക്ടുകളുടെ

വികസനത്തിനായി വിശദമായ പ്രോജക്ട് റിപ്പോർട്ട്
(ഡിപിആർ) തയ്യാറാക്കുന്നതിൽ തദ്ദേശ

സ്ഥാപനങ്ങൾക്ക് സഹായം നൽകുന്നു. OLOP
പ്രോജക്ട് റിപ്പോർട്ട് തയ്യാറാക്കുന്നതിനുള്ള

ചെലവിലേക്ക് ഒരു തദ്ദേശ സ്ഥാപനത്തിന് 50,000
രൂപ വരെ സാമ്പത്തിക സഹായം നൽകും. ഈ
സഹായം രണ്ട് ഘട്ടങ്ങളിലായാണ് നൽകുന്നത്.

1. തദ്ദേശ സ്വയംഭരണ സ്ഥാപനത്തിന്റെ

അപേക്ഷയുടെ അടിസ്ഥാനത്തിൽ വിശദമായ

പ്രോജക്ട് റിപ്പോർട്ട് (ഡിപിആർ) തയ്യാറാക്കു ന്നതിന്
മുൻകൂറായി 50% തുക.

2. തദ്ദേശ സ്ഥാപന കൗൺസിലിൽ നിന്നുള്ള
ശുപാർശയുടെ അടിസ്ഥാനത്തിൽ ഡിപിആർ

പൂർത്തിയാക്കിയതിന് ശേഷം ബാക്കി 50% തുക.

ലക്ഷ്യങ്ങൾ

OLOP പ്രോജക്ട് റിപ്പോർട്ട് തയ്യാറാക്കുന്നതിന്

സാമ്പത്തിക സഹായം നൽകുന്നതിന്റെ ഉദ്ദേശ
ലക്ഷ്യങ്ങൾ ഇവയാണ്.

1. കേരളത്തിലെ ഓരോ തദ്ദേശ സ്ഥാപനത്തിലും

OLOP പദ്ധതികളുടെ വികസനം സുഗമമാക്കുന്നതിന്

2. സാമ്പത്തിക ശേഷിയും സുസ്ഥിരതയും ഉറപ്പാക്കിയ
വിശദമായ പ്രോജക്ട് റിപ്പോർട്ടിനെ

അടിസ്ഥാനമാക്കിയാണ് OLOP പ്രോജക്ടുകൾ

വികസിപ്പിച്ചതെന്ന് ഉറപ്പാക്കൽ

3. പ്രാദേശിക സംരംഭകത്വവും പ്രാദേശികമായി

ലഭ്യമായ വിഭവങ്ങളുടെ മൂല്യവർദ്ധനയും

പ്രോത്സാഹിപ്പിക്കുക വഴി സംസ്ഥാനത്തിന്റെ

മൊത്തത്തിലുളള സാമ്പത്തിക വളർച്ചയ്ക്ക് സംഭാവന
നൽകുന്നതാണ് നിര്‍ദ്ദിഷ്ട പദ്ധതി എന്ന് ഉറപ്പാക്കുക.

4. പ്രാദേശിക ജനങ്ങൾക്ക് തൊഴിലവസരങ്ങൾ
നൽകുക വഴി ഗ്രാമ-നഗര കുടിയേറ്റം കുറയ്ക്കുകയും
ചെയ്യുക.

ഒരു തദ്ദേശ സ്ഥാപനം ഒരു ഉൽപ്പന്നം (OLOP) എന്ന
പദ്ധതി, പ്രാദേശികമായി ലഭ്യമായ വിഭവങ്ങളുടെ
സാധ്യതകൾ പ്രയോജനപ്പെടുത്തി ക്കൊണ്ട്

വിപണിയിൽ അതുല്യമായ ഉൽപ്പന്നങ്ങൾ

വികസിപ്പിക്കുന്നതിന് കഴിയുന്ന ഒരു പദ്ധതിയാണ്.

(ബി) പ്രസ്തുത പദ്ധതി തിരുവനന്തപുരത്തെ എത്ര തദ്ദേശ
സ്വയംഭരണ സ്ഥാപനങ്ങളില്‍

നടപ്പിലാക്കിയിട്ടുണ്ടെന്ന് വ്യക്തമാക്കാമോ?

(ബി) തിരുവനന്തപുരം ജില്ലയിലെ 26 തദ്ദേശ സ്വയംഭരണ
സ്ഥാപനങ്ങളിൽ നിന്നും ഉൽപ്പന്നം
തിരഞ്ഞെടുത്തതിന്റെ പ്രമേയം ലഭ്യമായിട്ടുണ്ട്.

സെക്ഷൻ ഓഫീസർ

2 of 3



3 of 3


